
“ESG tamoyillari – hududlarni barqaror rivojlantirish va biznesni
transformatsiyalash drayveri” маvzusida Xalqaro ilmiy-amaliy anjumani ilmiy maqolalar va
tezislar to‘plami. -Т.: ТMII, 2025. – 752 bet.

KIRISH SOʻZI

ASSALOMU ALAYKUM, HURMATLI XALQARO ANJUMAN
ISHTIROKCHILARI, AZIZ MEHMONLAR!

Sizlarni Toshkent menejment va iqtisodiyot instituti hamda O‘zbekiston Ekologik
Partiyasi Markaziy kengashi tomonidan tashkil etilayotgan mazkur Xalqaro ilmiy-amaliy
anjumanda qutlashdan mamnunmiz!

Qadrli anjuman ishtirokchilari, bugun biz “ESG tamoyillari – hududlarni barqaror
rivojlantirish va biznesni transformatsiyalash drayveri” mavzusida Xalqaro ilmiy-amaliy
anjuman o‘tkazmoqdamiz. Bugungi anjumanning asosiy maqsadi mamlakatimizda
iqtisodiyotni barqaror rivojlantirish, ishlab chiqarishni diversifikatsiya qilish, iqlim
o‘zgarishi oqibatlariga moslashish va ularni yumshatish, tabiiy resurslardan foydalanish
samaradorligini oshirish, ESG tamoyillari asosida hududlar va sanoat korxonalarining
barqaror rivojlanishini ta’minlash, hududlarda “yashil” iqtisodiyotni qo‘llab-quvvatlashning
samarali iqtisodiy mexanizmlarini joriy qilish, yirik va o‘rta biznes korxonalari faoliyatini
transformatsiyalash va raqobatbardoshligini oshirish, sanoat korxonalarida chiqindilarni
boshqarish va sirkulyar iqtisodiyotni rivojlantirish, “yashil” texnologiyalar, sun’iy intellekt
asosida atrof-muhitni muhofaza qilish masalalari boʻyicha amalga oshirilayotgan ishlar,
mavjud muammolar va ularni bartaraf etish yoʻllarini chiqur tahlil qilgan holda ilmiy amaliy
takliflar ishlab chiqishdan iborat.

O‘zbekiston Respublikasi Prezidenti tomonidan imzolangan qaror va farmonlar,
Vazirlar Mahkamasi qarorlari, amalga oshirilayotgan islohotlar ushbu anjuman mavzusining
naqadar dolzarbligini anglatadi. Yurtboshimiz tomonidan 2025-yilni “Atrof-muhitni asrash
va “yashil” iqtisodiyot yili” deb nomlanishi hamda ushbu yo‘nalishda qabul qilingan Davlat
dasturida belgilangan vazifalarning ijrosini ta’minlashda ma’lum ma’noda anjumanning
ham o‘z hissasi bo‘ladi deb umid qilamiz.

Anjuman natijalaridan kutilayotgan ilmiy, ijtimoiy va iqtisodiy samaradorlik
quyidagilarda o‘z ifodasini topadi:

Ilmiy samaradorlik - anjumandan kutilayotgan ilmiy-amaliy natija mamlakatimiz
hududlarida barqaror iqtisodiy rivojlanishni ta’minlash, sanoat korxonalarining atrof-
muhitga bo‘lgan e’tiborini yanada kuchaytirish, biznes strategiyalarini takomillashtirish, shu
bilan birga hududlar darajasida barqaror rivojlanishni amalga oshirilish darajasini tahlil
qilish, “atrof-muhit, jamiyat, boshqaruv” (ESG) tamoyillariga mos holda faoliyat
ko‘rsatishlariga erishishning ustuvor yo‘nalishlarini tahliliy o‘rganish asosida olingan
natijalarni umumlashtirib ilmiy asoslangan taklif va tavsiyalar ishlab chiqishdan iborat.

Ijtimoiy samaradorlik – muhokama qilinadigan masalalarning har birida ijtimoiy
samara alohida o‘rin egallaydi. Chunki ESG-tamoyillarining asosiy xususiyati ham ijtimoiy
sohaga yuqori darajada e’tibor qaratilishidadir. Shu jihatdan ijtimoiy samarani iqtisodiy
jihatdan baholash, bu yo‘nalishda mavjud amaliyotlarni ilmiy tahlil qilishning konseptual
yondashuvlarini ishlab chiqishga, hududlarda va biznes sohasida izchil islohotlarni amalga
oshirish orqali jamiyatni rivojlantirish, aholining turmush darajasini yaxshilash, barqaror
daromad manbalarini shakllantirish, tabiiy resurslar tejamkorligiga erishish asosida kelajak
avlod uchun zahiralarni saqlab qolish, aholini ijtimoiy himoya qilish tizimini
takomillashtirishga xizmat qiladi.

Iqtisodiy samaradorlik - iqtisodiy faoliyatning faol ishtirokchilaridan biri ishlab
chiqarish korxonalaridir, ular tomonidan mahsulot ishlab chiqarish jarayonida sezilarli
darajada uglerod izi qoldiriladi. Shaffof va ekologik toza ma’lumotlarni taqdim etish atrof-

muhitni muhofaza qilish qonunchiligiga rioya qilish uchun zarurdir. Iqtisodiy samaradorlik
jihatidan mavzu doirasida muhokama qilinadigan har bir masala katta ahamiyatga ega.
Birinchidan, sohada qonunchilik bazasini mustahkamlash; ikkinchidan, korxonalarda ESG
tamoyillarini joriy yetishning iqtisodiy samaradorligini baholash uslubiyotini ishlab chiqish;
uchinchidan, hududlarning barqaror rivojlanishi uchun mavjud salohiyatini baholash va shu
asosda sohalarni diversifikatsiya qilish imkoniyatining vujudga kelishi, to‘rtinchidan,
korxona va tarmoqlarni rivojlantirishda “yashil” investitsiyalarni jalb qilish hamda ulardan
samarali foydalanishga keng yo‘l ochiladi.

Albatta bunday oʻzgarishlar, texnologik taraqqiyotga hamohang ravishda, qoʻshimcha
imkoniyatlarni ochishga va rivojlanishning yangi strategiyalarini ishlab chiqishga keng
imkoniyatlar yaratmoqda.

Lekin shu bilan bir qatorda, iqtisodiyotni raqamlashtirish va bunday sharoitda biznesni
rivojlantirish jarayonlarida, oʻziga xos muammolar va turli savollar ham yuzaga kelmoqda.

Bunday masalalarni oʻrganib, uning yechimlarini topish uchun Toshkent menejment
va iqtisodiyot institutining professor-oʻqituvchilari tomonidan ham turli ilmiy tadqiqotlarni
olib borish yoʻlga qoʻyilgan. Ularning tadqiqotlari natijalaridan - oʻquv jarayonlarida, taʼlim
sifatini oshirish maqsadlarida, keng foydalaniladi.

Bu oʻz navbatida, institutda menejment, iqtisodiyot va axborot texnologiyalari
sohalarida tayyorlanadigan malakali mutaxassislarning nafaqat nazariy bilimlarini, balki
amaliy koʻnikmalarini ham oshirishga hizmat qiladi.

Bundan tashqari, institutda innovatsion dasturlar va loyihalar orqali talabalarni yangi
texnologiyalar bilan tanishtirish, ularda raqamli iqtisodiyot va global biznes muhitida
raqobatbardosh boʻlish uchun zarur boʻlgan koʻnikmalarni shakllantirishga yordam beradi.

Xalqaro ilmiy-amaliy anjumanni o‘tkazishda hamkorlik qilayatgan O‘zbekiston
Ekologik Partiyasi Markaziy kengashiga, anjumanda ishtirok etayatgan O‘zbekiston
Respublikasi Oliy ta`lim, fan va innovatsiyalar vazirligi, O‘zbekiston Respublikasi
Iqtisodiyot va moliya vazirligi, O‘zbekiston Respublikasi Energetika vazirligi, BMT ning
UNDP loyihasi vakillariga, Federal davlat byudjeti oliy ta’lim muassasasi Kozma Minin
nomidagi Nijniy Novgorod davlat pedagogika universiteti, Umumrossiya davlat adliya
universitetining (VGUYU) Shimoliy-Kavkaz instituti (filiali), Umumrossiya davlat adliya
universitetining (VGUYU) Rostov instituti (filiali), Kazpotrebsoyuz Karaganda universiteti,
Kyungdong Universiteti (Koreya Respublikasi), tashkilot va korxonalarning mutaxassislari,
xorijiy va mahalliy iqtisodchi olimlarga o‘z minnatdorchiligimizni izhor qilamiz.

Bugun sizlarning eʼtiboringizga taqdim etiladigan taqdimotlar va fikrlar - bizni
zamonaviy iqtisodiyotning yangi talablariga mos keladigan biznes modellarni yaratishga
ilhomlantiradi.

Biz bu jarayonda, oʻz tajribamizni almashish va birgalikda muammolarni hal qilish
uchun yangi gʻoyalarni kashf etishni maqsad qilamiz.

Umid qilamanki, anjumanimiz samarali va foydali boʻladi.
Har biringizning ishtirokingiz va hissangiz bu jarayonda juda muhim.
Keling, birgalikda yangiliklarga ochiq boʻlib, innovatsion yechimlarni izlaylik!
Bugungi anjuman ishiga va unda ishtirok etayotgan barcha ishtirokchilarning ilmiy-

ijodiy faoliyatlariga ulkan muvaffaqiyatlar tilaymiz!

Toshkent menejment va iqtisodiyot instituti rektori
X. Axmedov

Annotatsiya. Maqola O‘zbekiston iqtisodiyotida sanoatning o‘rni va ahamiyatini tahlil
qilishga bag‘ishlangan. Unda mamlakat yalpi ichki mahsulotida (YaIM) sanoatning hissasi,
sanoat ishlab chiqarishining o‘sish dinamikasi, sanoatning asosiy tarmoqlari va ularning
rivojlanish tendensiyalari ko‘rib chiqiladi. Shuningdek, sanoatning iqtisodiyotning boshqa
sektorlari, xususan, qishloq xo‘jaligi, xizmat ko‘rsatish va transport bilan o‘zaro bog‘liqligi
tadqiq etiladi. Maqolada sanoat korxonalarining eksport salohiyatini oshirishda inson omilining
ro‘li alohida e’tiborga olinadi.

Kalit so‘zlar: Sanoat, yalpi ichki mahsulot, sanoat, xom-ashyo, mahalliylashtirish, iqtisodiy
samaradorlik, resurs tejamkorlik, sanoat chiqindilarini qayta ishlash, energiya va atrof-muhit
samaradorligi

Abstract. The article is devoted to the analysis of the role and importance of industry in the
economy of Uzbekistan. It examines the contribution of industry to the country's gross domestic
product (GDP), the growth dynamics of industrial production, the main sectors of industry and
their development trends. It also examines the interrelationship of industry with other sectors of
the economy, in particular, agriculture, services and transport. The article pays special attention
to the role of the human factor in increasing the export potential of industrial enterprises.

Keywords: Industry, gross domestic product, industry, raw materials, localization, economic
efficiency, resource efficiency, industrial waste recycling, energy and environmental efficiency

Аннотация. Статья посвящена анализу роли и значения промышленности в
экономике Узбекистана. Рассматриваются вклад промышленности в валовой внутренний
продукт (ВВП) страны, динамика роста промышленного производства, основные отрасли
промышленности и тенденции их развития. Также рассматривается взаимосвязь
промышленности с другими секторами экономики, в частности, с сельским хозяйством,
сферой услуг и транспортом. Особое внимание уделено роли человеческого фактора в
повышении экспортного потенциала промышленных предприятий.

Ключевые слова: Промышленность, валовой внутренний продукт, промышленность,
сырье, локализация, экономическая эффективность, ресурсоэффективность, переработка
промышленных отходов, энергетическая и экологическая эффективность.

Kirish
1992–2016- yillardagi xususiylashtirish jarayonida Oʻzbekistonning sanoat

salohiyati katta darajada yoʻq qilindi. Bankrot va mulkiy komplekslar sifatida
mashinasozlik va metallga ishlov berishda kichik va o‘rta biznes o‘z bozorlarini
yo‘qotib, xususiylashtirildi. Mamlakat 1990- yildagi yalpi ishlab chiqarish
salohiyatini 2011- yilgacha tiklay olmadi, buning sababi, asosan, yaxshi
o‘ylanmagan sanoat siyosati tufayli. Biroq, bu ulkan salohiyat 1940-yillardan keyin,
Ulug‘ Vatan urushining Sovet Ittifoqining harbiy-sanoatni janubga o‘tkazish
siyosatiga ta'siri natijasida yuzaga keldi. Tarmoqlardagi nomutanosiblikni
kamaytirish, investitsiyalar samaradorligini oshirish, muhim tarmoqlarni
harakatlantiruvchi omil sifatida aniqlash, ularni rivojlantirishga davlat e’tiborini
kuchaytirish, importga qaramlikni kamaytirishning asosiy yo‘nalishi O‘zbekiston

sanoatini rivojlantirish istiqbollarini belgilovchi strategiyani yaratishdir. Davlat
boshqaruvi tashkilotlari (Iqtisodiyot va moliya, investitsiyalar, sanoat va tashqi
savdo vazirligi) investitsiyalar uchun qaysi tarmoqlarga yo‘naltirilishi, qaysi
loyihalarni amalga oshirish uchun ishlab chiqilishi, sanoat strategiyasi mavjud
bo‘lsa, sohaning qaysi texnologiya va bilim egalari bilan muzokaralar olib borishini
tizimli ravishda belgilab olishi mumkin edi[2].

So‘nggi yillarda O‘zbekistonda sanoat ishlab chiqarishni jadallik bilan o‘sishni
rivojlantirish, sanoatni hududiy jihatdan samarali va to‘g‘ri tashkil etishda joyning
tabiiy resurs va mineral xomashyo bazasi, demografik salohiyati va mehnat
resurslari, ekologik holati kabi mahalliy omillardan kelib chiqib korxonalarni
joylashtirish, mehnat resurslaridan samarali foydalanish, mahalliy xom-ashyo
resurslarini chuqur qayta ishlash asnosida yuqori qo‘shimcha qiymatli tayyor
mahsulot ishlab chiqarishni yanada rivojlantirish, mavjud ishlab chiqarish
kuchlaridan to‘g‘ri foydalanishga juda katta e’tibor qaratilib kelinmoqda. Jumladan,
2022-2026 yillar uchun mo‘ljallangan Yangi O‘zbekistonning taraqqiyot
strategiyasini 22-maqsadida “Milliy iqtisodiyot barqarorligini ta’minlash va yalpi
ichki mahsulotda sanoat ulushini oshirishga qaratilgan sanoat siyosatini davom
ettirib, sanoat mahsulotlarini ishlab chiqarish hajmini 1,4 baravarga oshirish”[1]
kabi muhim vazifalar belgilab qo‘yilgan. Oldinga qo‘yilgan vazifalarni amalga
oshirishda, respublika ijtimoiy-iqtisodiy taraqqiyotiga sanoatning ta’sirini aniqlash,
sanoatning tarmoq va hududiy tarkibidagi jihatlarining o‘zgarishlarni o‘rganishga
yo‘naltirilgan tadqiqotlar ulkan ahamiyatga ega.

Mavzuga oid adabiyotlar sharhi
Sanoat haqida fikr yuritadigan bo‘lsak, bu mavzuga ko‘plab olimlar o‘z

nazariyalarini ishlab chiqqanlar. Xususan, Shotlandiya iqtisodchisi va faylasufi
Adam Smit “ Xalqlar boyligining tabiati va sabablarini o‘rganish” kitobida erkin
savdo va mehnat taqsimoti konsepsiyasini taklif qilib, bu konsepsiya sanoat
rivojlanishi va iqtisodiy o‘sish dasturul amal bo‘lib xizmat qilgan. Yana bir mashhur
nemis faylasfi, iqtisodchisi va siyosatshunos olimi Karl Marks o‘zining “kapital”
nomli asarida kapitalistik tuzum va ishchilar sinfi hamda ishlab chiqarish vositalari
egalari o‘rtasidagi aloqalarni o‘rganib tahlil qildi. Bu tahlil asnosida, ishchilar
sinfini sanoatda ekspluatatsiya qilish nazariyasini ilgari surdi va sotsializmning eng
muqobil modelini taklif qildi.

Jon Meynard Keyns ingliz iqtisodchisi esa o‘zining umumiy talab nazariyasini
ishlab chiqqan va ishsizlik muammosini chuqur tahlil qilgan. U shuningdek
iqtisodiy tanazzul muammosini ham o‘rganishni boshlagan olimlardan hisoblanadi.
Keynsning “Bandlik, foiz va pulning umumiy nazariyasi” asaridagi tahlillari sanoat
va makroiqtisodiy siyosatning rivojiga ulkan xissa qo‘shgan. Chexiyalik iqtisodchi

olim Jozef Shumpeter esa, innovatsiyalar va tadbikorlik yordamida iqtisodiy
rivojlanish konsepsiyasini ishlab chiqdi[3].

Sanoat joylashuvi xos harakterini o‘rganishni ham bir qator olimlar amalga
oshirgan. Xususan, O‘rta Osiyo sanoati haqida nemis sotsiologi va iqtisodchi olimi
Maks Veber o‘zining “Protestant axloqi va kapitalizm ruhi” asarida ayni madaniy va
diniy omillarning sanoatga ta’sirini, aniqroq aytadigan bo‘lsak, Osiyo mintaqalari
rivojlanishiga ta’siri doirasini keng o‘rganib chiqqan[4]. Yana bir nemis sotsiologi
Hali Bollinjer esa Markaziy Osiyo islom madaniyatining va dinining iqtisodiyot
taraqqiyotiga ta’sirlari yuzasidan tadqiqotlar olib borgan.

Diqqat markazimizda bo‘lgan O‘zbekiston sanoati rivojlanishida uning
dolzarbligi va iqtisodiyotni yanada samarali takomillashtirish yuzasidan bir qator
olimlar izlanishlar olib borgan. Xususan, bularga misol qilib Q.Abirqulov,
A.Soliyev, A.Ro‘ziyev, Q.Allanov, H.Abdunazarovlarni keltirishimiz mumkin. Bu
olimlar sanoatni rivojlantirishda bir qancha omillarni e’tiborga olish zarurligini
keltirishgan. Bu omillarga misol qilib, birinchi o‘rinda geografik joylashuvni
keltirishimiz mumkin. Keyingi omillarga iqlim sharoitlarini, demografiyasi ya’ni
aholi soni va zichligi – bunda ishchi kuchi mavjudligi muhim o‘rin tutadi. Bulardan
tashqari sanoat rivojida mintaqadagi siyosiy va iqtisodiy muhit barqarorligi va atrof
muhit ekologiyasi inobatga olinishini nazardan chetda qoldirmasligimiz lozimligi
keltirib o‘tilgan[3].

Tadqiqot metodologiyasi
Mazkur ilmiy maqolani tayyorlash asnosida biz ko‘p bora zamonaviy iqtisodiy

tahlil va siyosiy-ijtimoiy baholashda keng qo‘llanuvchi ilmiy tadqiqot usullaridan
foydalandik. Xususan, sanoatni xalqaro amaliyot miqyosida tahlil qilish va uni
millatimiz rivojida qo‘llash yuzasidan deduksiya va induksiya metodlari alohida
o‘rin egallaydi. Shuningdek, abstrakt-mantiqiy fikrlash va abstraksiya metodlari
yordamida siyosiy vositalar tahlil qilindi. Sintez va tahlil usullari yordamida esa,
jarayonlarni yaxlit tizim sifatida ko‘rib chiqildi.

Tahlil va natijalar
Sanoat ishlab chiqarishini nazariy jihatdan o‘rganish amaliy takliflar ishlab

chiqish uchun asos bo‘lib xizmat qiladi. Sanoatda fan-texnika taraqqiyotining eng
yangi ixtirolari va kashfiyotlari, texnika va texnologiyalari yaratiladi. Ular tezlik
bilan ishlab chiqarishga joriy etiladi. Shuning uchun sanoat muqarrar ravishda
xo‘jalikning boshqa tarmoqlarini o‘zining orqasidan ergashtirib boradi. SHunday
ekan sanoatni jadal rivojlantirish zarur. Respublika iqtisodiy salohiyati, ishlab
chiqarishning texnik, tabiiy, moddiy va mehnat resurslaridan foydalanish darajasi
ko‘p jihatdan sanoat bilan chambarchas bog‘langan. Mamlakatda sanoat barqaror
rivojlanmoqda. Dastlabki ma’lumotlar bo‘yicha 2022- yilning yanvar oyida
respublika korxonalari tomonidan 32,9 trln. so‘mlik sanoat mahsulotlari ishlab

chiqarilgan bo‘lib, 2021- yilning yanvar oyiga nisbatan sanoat ishlab chiqarishining
fizik hajm indeksi 108,5 %ni tashkil etdi. Sanoat ishlab chiqarishi tarkibida eng
katta ulush ishlab chiqaradigan sanoat hissasiga to‘g‘ri kelib, uning jami sanoat
ishlab chiqarishidagi ulushi 78,0 %ni tashkil etdi[7].

1-rasm: Sanoat ishlab chiqarish fizik hajmi 2022-yilda o‘sish suratlati, foizda
Jami sanoat ishlab chiqarishi fizik hajmi o‘sishining asosiy omili bo‘lib, tog‘-

kon sanoati va ochiq konlarda ishlash – 4,8 %, ishlab chiqaradigan (qayta ishlash)
sanoatning – 9,6 %ga, elektr, gaz, bug‘ bilan ta’minlash va havoni
konditsiyalashning – 5,1 %ga hamda suv bilan ta’minlash, kanalizatsiya tizimi,
chiqindilarni yig‘ish va utilizatsiya qilishning – 2,9 %ga o‘sishi kuzatildi.

2-rasm: Sanoatni hududlar kesimida o‘sish suratlari, foizda

Hududlar kesimida sanoat ishlab chiqarilishining respublika jami hajmidagi
eng yuqori ulushi Toshkent shahriga to‘g‘ri kelib, 15,0 %ni, shuningdek, Toshkent
viloyati 19,1 %ni hamda Navoiy viloyati esa 19,6 %ni tashkil etdi[7].

O‘zbekiston Respublikasi statistika ma’lumotlariga asoslanib, 2020- yilda
sanoat hajmi 100,3 foizdan 2023- yilga kelib bu ko‘rsatkich 108,5 foizga oshganini
rasm ma’lumotlaridan ko‘rishimiz mumkin. Albatt, 2021- yilda ozgina 98,8 foiz
qariyb 0,5 foiz pasayish bo‘lishiga qaramasdan, keyingi yilda o‘sishda davom etgan.
Hududlar kesimida qaraydigan bolsak, andijon viloyati yetakchi o‘rinlarda, qariyb
202,4 foiz o‘sish kuzatilib, 2140,8 mlrd so‘mni tashkil etgan. Buxoro viloyati esa,
eng so‘nggi o‘rinlarda bo‘lib, 96,5 foiz o‘sish suratlari bilan 1279,0 mlrd so‘mlik
sanoati aylanmasini tashkil etgan[7].

Xulosa va takliflar
Mamlakatda ijtimoiy va iqtisodiy sohalarning qoloqlik darajasiga barham

berish uchun hamda mintaqaning barqaror gullab yashnashi va rivojlanishi uchun
ham hududlarning imkoniyatlarini chuqur tahlil qilib, sanoatni rivojlantirish bilan
bog‘liq imkoniyatlardan to‘liq foydalanish zarur. Xususan, bularga misol qilib biz
quyidagilarni aytishimi mumkin:

 Hududning geografik joylashuvi, yetarli tabiiy sharoit mavjudligi, yer, suv
va mavjud foydali qazilmalar bilan ta’minlanganligi;

 Tashqi bozorning yaqinligi;
 Ishchi kuchining yetarli ekanligini ham inobatga olishimiz zarur.
Shuningdek, biz mintaqa sanoati rivojiga salbiy ta’sir qiluvchi omillarni ham

ko‘zdan qochirmasligimiz lozim:
Hududning sanoati rivojlangan boshqa viloyatlardan uzoqda joylashganligi;
Mazkur hududda qulay investitsiya muhitining sanoatni rivojlantirish uchun

yaratilmaganligi;
Hududda doimiy uzluksiz elektroenergetika salohiyatining mavjud emasligi

va boshqalar.
2022-2026- yillarga mo‘ljallangan Taraqqiyot strategiyasiga muvofiq sanoatda

muhim o‘zgarishlar amalga oshirilmoqda. Respublika va uning mintaqalarida
tarmoqlar tarkibi takomillashtirildi va xo‘jalikning yangi sohalariga asos solindi.
Ayniqsa, iqtisodiyot lokomativi bo‘lgan industrial tarmoqlarning rivojlanishiga
ustuvorlik berildi. Albatta bu sanoatning samarali rivojiga ulkan xissa qo‘shadi.

BARQAROR IQTISODIY RIVOJLANISH JARAYONIDA RAQAMLI
BANK XIZMATLARINI KENGAYTIRISH ISTIQBOLLARI

Meyliqulov Shaxboz Xolmamat o‘g‘li
Termiz iqtisodiyot va servis universiteti,

Raqamli ta’lim texnologiyalar markazi bo‘lim boshlig‘i

Аnnotatsiya. Ushbu maqolada raqamli texnologiyarning bugungi kundagi iqtisodiyotning
asosiy bo‘g῾ini hisoblangan bank-moliya sohasidagi ahamiyati va respublikamiz tijorat
banklarida bank xizmatlarini kengaytirishdagi roli yoritilgan. Shuningdek, mamlakatimizda bu
boradagi qonunchilik asoslari va tadqiqotchilarning nazariy qarashlari hamda raqamli
texnologiyalarni joriy etish va kengaytirishdagi amaliy jarayonlar kelirib o῾tilgan.

Kalit so῾zlar: raqamli texnologiyalar, raqamli xizmatlar, mobil ilova, mobil to῾lov tizimlari,
sun’iy intellekt texnologiyalari,chatbor, CRM tizimi

Аннотация. В данной статье раскрыто значение цифровых технологий в банковско-
финансовой сфере, являющейся основным звеном современной экономики, а также их роль
в расширении банковских услуг в коммерческих банках нашей республики. Кроме того,
рассмотрены законодательные основы в данной области, теоретические взгляды
исследователей, а также практические процессы внедрения и расширения цифровых
технологий.

Ключевые слова: цифровые технологии, цифровые услуги, мобильное приложение,
мобильные платежные системы, технологии искусственного интеллекта, чат-бот, CRM-
система.

Annotation. This article highlights the importance of digital technologies in the banking and
financial sector, which is considered the backbone of today’s economy, and their role in
expanding banking services in the commercial banks of our republic. In addition, it discusses the

